
– Meiningslaust pumpekraftverk
Grunneigar Sondof Rabbe reagerer på fråsegner frå Lyse Kraft om
pumpekraft i Røldal-Suldal-anlegga.

Dette er eit debattinnlegg som står for artikkelforfatterens regning.

Europower har den 1. oktober 26 eit intervju med Lyse Kraft-sjef Bjørn

Honningsvåg.

Han «vil at vær, ikke dato, skal bestemme» praksis for pumpekraftverk. Han

peikar på at vinteren kan koma til ulik tid frå år til år. Selskapet vil kunna pumpa

så lenge isen ennå ikkje har lagt seg.

Å ha pumperestriksjonar hvis det ikkje er is, gjev ikkje meining, seier han!

Dersom det skal pumpast frå Røldalsvatnet opp til Votna framover hausten, vil

vannmassen i magasinet ikkje få fred på seg til å bli islagd. Vatn med høgare

temperatur, store nivåvariasjonar og sterke straumar vil motarbeida islegging.

Her kan selskapet herja med vatnet, nettopp for å unngå islegging.

Områda ved dam 1, dam 2, innløp ved Svandalsflona og ved Grunnavatnet vil få

omrøring og straumar. Votnamagasinet har ei innsnevring ved Reinshølen, ved

raske nivåendringar vil det oppstå straumforhold som hindrar islegging.

Dersom det legg seg is, vil denne bli landlaus rundt heile magasinet. Den
viktige trekkruta for rein – frå Blåbergdalen, via Reinskvelven, Reinsvatnet,
Reinsvadet, Reinshølen til Gauthellernuten/Staven vil bli sabotert.

Det er heilt meiningslaust å tenkja seg at eit pumpekraftverk kan kombinerast

med kravet om fullt Røldalsvatn i sommarhalvåret og islagd Votnamagasin

gjennom vinteren.

Foto: Skjermdump

(Vilkår)

